
白槿花
维基文库 � 免费全文 � CC BY-SA 4.0

白槿花

作者：舒頔　元末明初

本作品收錄於《列朝詩集/甲前06》

素質不自媚，開花向秋前。

澹然超群芳，不與春爭妍。

涼夜弄清影，縞衣照嬋娟。

佳人分寂莫，零落只自憐。

鮮鮮碧雲樹，皎皎萬玉懸。

朝開暮還落，物理乃自然。

嗤彼壅腫木，徒爾全天年。

此作品在全世界都属于公有领域，因为作者逝世已经超过100年，且作品于1931年1月1日

之前出版。

